
Annotatsiya: Maqolada sinergetik yondashuv asosida ona tili va oʻqish savodxonligi darslarida
badiiy asar tahlilida fanga oid kompetensiyalarini rivojlantirish, badiiy asarlarni ta’lim
texnologiyalaridan samarali foydalanib oʻrgatishning muhim jihatlari oсhib berilgan. Didaktik
vositalardan foydalanishda oʻquvchilarning psixologik, yosh xususiyatlarini inobatga olish
zarurligi misollar asosida isbotlangan.
Аннотация: В статье на основе синергетического подхода рассмотрены важные аспекты
развития научных компетенций при анализе произведений искусства на родном языке и
занятиях по грамотности чтения, а также эффективное использование образовательных
технологий при обучении произведениям искусства. выделены. На примерах доказывается
необходимость учитывать психологические и возрастные особенности учащихся при
использовании дидактических средств.
Abstract: In the article, on the basis of a synergistic approach, the important aspects of the
development of scientific competences in the analysis of works of art in native language and
reading literacy classes, and the effective use of educational technologies in teaching works of
art are highlighted. The need to take into account the psychological and age characteristics of
students in the use of didactic tools is proven on the basis of examples.

Kirish. Sharq qadim-qadimdan oʻzining ilm-fan va madaniyati bilan butun dunyo ahlini oʻziga
rom qilib kelgan. Azal-azaldan qolib kelayotgan sharqona madaniyat va ilm-ma’rifat asrlar
davomida yuksaldi, sayqal topdi. Buning negizi, albatta, farzandlarga berilgan ta’lim va
tarbiyaga borib taqaladi. Har bir davlat, jamiyat borki oʻzining kelajagini yosh avlodida koʻradi.
Farzandlarning kamol topmogʻi, jamiyat ravnaqi va osoyishtaligi uchun oʻz hissasini qoʻshmogʻi
ularga beriladigan ta’lim va tarbiyaga bogʻliq. Zamonaviy talqinda biz komil shaxs qiyofasida
yuksak ta’lim va tarbiyaga ega boʻlgan, yangilik yaratishga intiluvchi, mustaqil va ijodiy
fikrlaydigan, boshqalarga oʻzining ilgʻor fikrlari bilan ta’sir qila oladigan, bir soʻz bilan aytganda,
har tomonlama mukammal shaxsni tushunamiz. Shaxsning mukammalligi uning amalga
oshirgan ishlari va nutqida namoyon boʻladi.
Bola nutqining takomillashuvida ona tili ta’limi katta imkoniyatga ega ekanligi bilan ajralib
turadi. Ona tili darslarida bolaning ogʻzaki va yozma nutqini rivojlantirish parallel ravishda olib
boriladi. Fonetik, grafik, orfografik, orfoepik, leksik, grammatik va uslubiy jihatdan toʻgʻri

tuzilgan ogʻzaki va yozma nutq ravon va mazmunli boʻladi. Ravon nutq ta’sirchanligi,
tushunarliligi, obrazliligi bilan tinglovchiga ijobiy ta’sir koʻrsatadi.
Bola oʻz nutqini ravon, tushunarli va obrazli qilib ifodalashi ularda kompetensiyalarni
shakllantirish natijasidir. Oʻquvchi kompetentlikka ega boʻlsa nafaqat ona tili, balki, boshqa
fanlarni oʻzlashtirishda ham ijtimoiy faol harakat qilib, ijobiy natijalarga erisha oladi.
Bolaning tafakkuri, ijodiyligi, tanqidiy va mantiqiy fikrlashini rivojlantirishga qaratilgan ta’lim
tizimida boshlangʻich sinfni tugatayotgan har bir oʻquvchi shaxsiga bir qancha zamonaviy, shu
jumladan, uning muvaffaqiyatli ijtimoiylashuvi nuqtayi nazaridan yangi talablarni qoʻyadi.
Binobarin, oʻqitishning maqsadlari, vazifalari, mazmuni, uslublari va usullarini qayta koʻrib
chiqqan holda ishlab chiqilgan yangi milliy dasturning qabul qilinishi bu boradagi ishlarning
samarasini oshirishda asosiy dasturulamal boʻlib, oʻquvchilarning har tomonlama rivojlanishi,
aqliy va ijodiy salohiyatining yanada yuqori boʻlishida xizmat qiladi.
Materiallar va uslublar. Bugungi kundа zаmоnаviy fikrlаydigаn, оnа tilining imkоniyаtlаridаn
unumli fоydаlаnаdigаn, о’zаrо munоsаbаtlаrdа erkin vа fаоl, chet tillаrdа rаvоn sо’zlаshа
оlаdigаn аvlоdni tаrbiyаlаsh uzluksiz tа’lim оldidа turgаn dоlzаrb vаzifаlаrdаn biri hisоblаnаdi.
О’quvchilаrning kоmmunikаtiv kоmpetentliligini оshirish, fikrini tushunаrli, аniq vа lо’ndа
bаyоn etish kо’nikmаlаrini shаkllаntirish til о’qitish metоdikаsi оldigа bir qаtоr mаsаlаlаrni
kо’ndаlаng qо’yаdiki, bu bevоsitа оnа tilini о’qitish bо’yichа muаyyаn tаdqiqоtlаr оlib bоrishni
tаlаb etmоqdа. Binоbаrin, bugungi tezkоr аxbоrоt аsridа glоbаl tаfаkkurli yоshlаrni kаmоl
tоptirish mаsаlаsi bevоsitа til tа’limidа оnа tili bilаn chet tiligа dоir mаteriаllаrni integrаtsiyаlаb
о’qitish mаsаlаsini hаm ilgаri surаdi.
Jahon taʼlim muassasalarida ona tili va adabiyot fanlarini oʻqitish metodikasini sinergetik
yondashuv asosida takomillashtirishning kognitiv mexanizmlari taʼlim tizimiga tatbiq etilgan.
Yevrora Ittifoqi Hayʼatining 2000 yilda qabul qilgan “Umr boʻyi taʼlim olish masalalari boʻyisha
Memorandum”da barcha taʼlim oluvchilar uchun teng imkoniyatlarning yaratilishi, umr boʻyi
taʼlim olish (lifelong learning) istiqbollari asosida Yevrora Ittifoqining umumiy oʻrta taʼlim
beruvchi maktablar miqyosida xalqaro almashinuvni (oʻquvchilar almashinuvini) tashkil etuvshi
“Eurora” maxsus dasturlarini taʼlim jarayoniga tatbiq etish boʻyicha tizimli ishlar amalga
oshirilmoqda.
Jahon taʼlim va ilmiy tadqiqot muassasalarida maktab taʼlimi mazmunini har oʻn yillikda
takomillashtirish, oʻquvchilar tomonidan boshlangʻich taʼlim maʼlumotining samarali
oʻzlashtirilganini tasdiqlovchi umumiy bitiruv imtihonini torshirish asosida oʻrta maktabga
oʻtishni taʼminlashning meʼyoriy asoslarini rivojlantirish, kichik maktab yoshidagi
oʻquvchilarning taʼlimga boʻlgan qiziqish va ishtiyoqlarini rivojlantirishning nazariy
masalalarini kengaytirish boʻyicha ilmiy tadqiqot ishlari olib borilmoqda. Shu bilan birga,
oʻquvchilarning kitobxonlik tajribasi hamda axborotlardan maqsadli foydalanish malakalarini
rivojlantirish, boshlangʻich sinf oʻquvchilarining badiiy asarlar ustida ishlash orqali nutqini
oʻstirish, nutq oʻstirishda badiiy-ifodali, hissiy-estetik imkoniyatlarni kengaytirish boʻyisha ilmiy
tadqiqotlarga alohida eʼtibor berilmoqda.
Natijalar va muhokamalar. Respublikamizda davlat va nodavlat maktabgacha taʼlim
tashkilotlarida, boshlangʻich taʼlim davrida RIRLS xalqaro baholash dasturlari boʻyicha tadqiqot
metodlari asosida oʻquvchilar nutqini oʻstirishning meʼyoriy asoslari yaratildi, boshlangʻich
taʼlimning moddiy-texnik bazasi takomillashtirildi. Jumladan, “Maktab – bu hayot-mamot
masalasi, kelajak masalasi... taʼlim-tarbiya sohasida zamonaviy va oqilona tizim yaratish,
oʻqitish metodlari, taʼlim standartlari, darslik va oʻquv qoʻllanmalarini yangilash zarurligi, bilim
berishda ilgʻor xorijiy tajribalardan foydalanish, tarbiyada esa milliy anʼana va qadriyatlarga

suyanish muhimligi kabi ustuvor vazifalar belgilab berildi. Bu esa, taʼlimning dastlabki
bosqishlaridan boshlab oʻquvchilar nutqini oʻstirish metodikasini takomillashtirishni taqozo etadi.
Oʻquvchilarda nutqiy qobiliyatlarni rivojlantirishda ona tili fanining oʻrni va ahamiyati beqiyos
hisoblanadi. Umumiy oʻrta ta’limda ona tili fani oʻquvchi shaxsida fikrlashga, oʻzgalar fikrini
anglashga, oʻz fikrini ogʻzaki hamda yozma shaklda nutq sharoitiga mos ravishda toʻgʻri va
ravon bayon qila olishga qaratilgan nutqiy kompetensiyani rivojlantirishni koʻzda tutadi

Bugungi kunda boshlangʻich sinf darsliklari oʻquvchining ijodkorligiga, uning kreativlik
qobilyatini rivojlantirish uchun shuningdek, oʻquvchida mantiqiy fikrlashni rivojlantirishga doir
koʻpgina mashqlarni uchratishimiz mumkin.Bundan tashqari boshlangʻich sinflarda kitoblar
bilan birgalikda mashq daftarlarini ham berilishi ularning mavzuni mustahkamlashi uchun
yanada samarali usullardan biri desak mubolagʻa qilmagan boʻlamiz. Bugungi kunda darslikda
berilgan badiiy asarlar oʻquvchining tinglab tushunish qobilyati, fonetik jihatdan unli va undosh
harflar talaffuzi, ularni ogʻzaki va yozma nutqda toʻgʻri qoʻllay olish qobilyati doir koʻpgina
matnlarni uchratishimiz mumkin.

Oʻqish savodxonligi doirasida oʻquvchida toʻgʻri, tez, ongli, ifodali oʻqish malakalarini
shakllantirish, ularni oddiy kitob oʻquvchidan chuqur mulohaza yurituvchi, ijodkor kitobxon
darajasiga koʻtarish; oʻqish orqali tevarak-atrof, borliq haqidagi bilimlarini kengaytirish, ularning
dunyoqarashini boyitish; tafakkurida elementar adabiy tushunchalarni shakllantirish; har qanday
uslubdagi matnni oʻqish va uni anglash, tanqidiy va kreativ fikrlash koʻnikmasini oshirish
nazarda tutiladi.

Oʻquvchining nutqini oʻstirish uchun albatta badiiy asarlarning oʻrni beqiyos hisoblanadi.
Boshlangʻich sinfda hikoya, kichkina matn oʻqishga qiziqqan bola, albatta yuqori sinfda kattaroq
asar oʻqishni boshlaydi va bu koʻnikmaga aylanib boradi. Boshlangʻich sinf ona tili va oʻqish
savodxonligi darsliklarida ham bir qancha hikoyalarni uchratishimiz mumkin. Biz oʻzimizga
savol beraylik, matn oʻqish, hikoya oʻqish bolaga nima beradi? Biz uni oʻquvchiga qanday
usullar bilan yetkazsak, samarali natijaga erishamiz.
Hozirgi kunda ta’lim jarayonida interfaol uslublar (innovasion pedagogik va axborot
texnologiyalari)dan foydalanib, ta’limning samaradorligini koʻtarishga boʻlgan qiziqish, e’tibor
kundan-kunga kuchayib bormoqda. Zamonaviy texnologiyalar qoʻllanilgan mashgʻulotlar
oʻquvchilar egallayotgan bilimlarni oʻzlari qidirib topishlariga, mustaqil oʻrganib, tahlil
qilishlariga, xato xulosalarni ham oʻzlari keltirib chiqarishlariga qaratilgan. Oʻqituvchi bu
jarayonda shaxs va jamoaning rivojlanishi, shakllanishi, bilim olishi va tarbiyalanishiga sharoit
yaratadi, shu bilan bir qatorda, boshqaruvchilik, yoʻnaltiruvchilik vazifasini bajaradi. Bunday
oʻquv jarayonida oʻquvchi asosiy figuraga aylanadi. Bugungi kunda ta’lim muassasalarining
oʻquv tarbiyaviy jarayonida pedagogik texnologiyalardan foydalanishga alohida e’tibor
berilayotganining asosiy sababi quyidagilardir: Birinchidan, pedagogik texnologiyalarda shaxsni
rivojlantiruvchi ta’limni amalga oshirish imkoniyatining kengligida.
Sinergetik yondashuv ta’lim faoliyatida oʻz-oʻzini tarbiyalash, oʻzini oʻzi tashkil etish va oʻzini
oʻzi boshqarish ustunligiga asoslanadi va oʻz-oʻzini ochib berish va takomillashtirish, oʻz-
oʻzini anglash maqsadida mavzuga ta’sirni ragʻbatlantirishdan iborat. Shunday qilib, “pedagogik
sinergetika” deb nomlangan pedagogik bilimlarning yangi yoʻnalishi paydo boʻldiki, bu ta’lim
tizimlarini oʻz-oʻzini tashkil etish va rivojlantirish qonuniyatlari bilan asoslanadi. Pedagogik
sinergetika oʻzini oʻzi aniqlash va shaxsni rivojlantirish muammolarini rivojlanishiga ochiqlik,
birgalikdagi ijod va oʻz-oʻzini rivojlantirishga yoʻnaltirilganlik nuqtai nazaridan yangicha
yondashishga imkon beradi. Dunyoni sinergetik anglash insonni tarbiyalashda muhim
ahamiyatga ega: sinergetik fikrlash usuli ochiqlik, dialogizm va muloqot bilan ajralib turadi.
Sinergetika ota-onalarni virtual-pedagogik jarayonning sub’yekti sifatida inson hayotining eng

murakkab ichki qonuniyatlarini oʻrganishga yoʻnaltiradi. Sinergetika pedagogik nazariyani
rivojlantirishda yoʻqolgan aloqalarni amaliy haqiqa bilan tiklashga, dialog tizimining rivojlanishi,
ochiqlik, ta’lim tizimining turli tarkibiy qismlari va uning sub’yektlari oʻrtasida “kommunikativ
koʻprik” yaratishga imkon beradi. Ota-onalarni virtual-pedagogik madaniyatini yuksaltirishda
sinergetik yondashuv ularning ijodiy salohiyatini sezilarli darajada oshirishi mumkin.
Shuningdek, sinergetika yangi pedagogikaning “sherigi” (neopedagogika) va lotin tilidan
birgalikda energiya va birgalikda hamkor deb tarjima qilingan. Binobarin, sinergetika ham,
yangi pedagogika ham ochiq muloqotlar, toʻgʻridan-toʻgʻri va teskari aloqa, qat’iy ta’lim
sarguzashtlari, oʻyinlar doirasida ishlaydi. Sinergetik ta’lim, yangi pedagogika singari, oʻz-oʻzini
tarbiyalash, insonni oʻz imkoniyatlarini ragʻbatlantiradigan, oʻz taqdirini belgilashdir. Bizning
fikrimizcha, sinergetik yondashuv pedagogik jarayonning har bir sub’yektini (ota-ona, talaba,
oʻqituvchi) rivojlanishdan oʻz-oʻzini rivojlantirishga oʻtishini amalga oshiradigan
rivojlanayotgan kichik tizimlar sifatida koʻrib chiqishga imkon beradi. Shuning uchun ota-
onalarning pedagogik madaniyatini shakllantirish zamonaviy jamiyatning eng muhim
vazifalaridan biri, davlat ijtimoiy siyosatining bir qismi boʻlishi kerak. Boshlangʻich sinf
oʻquvchisi oʻz gʻoya, fikr va qarashlarini faoliyati davomida amalda qoʻllaydi va yangilik
yaratadi. Ana shu yangilik yaratish ijodkorlik boʻlib, tafakkurning eng oliy shaklidir. Qoʻyilgan
vazifani hal etishda ma’lum boʻlgan usullardan foydalanmaydi. Faoliyatning maqsadi va
usullarning tarkibi sifatida mahorat va tashabbuskorlikning asosiy sharti sifatida uni ijodiy
faoliyat darajasiga koʻtaradi.
Xulosa. Demak, zamonaviy ta’lim doimiy ravishda fan va texnologiya rivoji bilan bogʻliqlikda
ta’lim maqsadi, mazmuni, shakl, metod va vositalarining yangilanib borishini talab qiladi.
Shunday ekan, sinergetik yondashuv asosida boshlangʻich sinflarda badiiy asarlarni oʻqitilishda
oʻquvchilarning diqqatni jamlash va aniq koʻrsatilgan ma’lumotlarni topish, toʻgʻridan-toʻgʻri
oʻzi mustaqil xulosalar chiqarish, matn elementlarini tanqidiy baholash, gʻoyalar va axborotni
talqin qilish va uygʻunlashtirish malakalarini shakllantiradi. Shu bilan birga, ona tili va oʻqish
savodxonligi fanini oʻqitishda oʻquvchilarda nutqiy va lingvistik kompetensiyalarni
shakllantirish vazifasi muhim boʻlib, ularning mazmun-mohiyati turlicha, biroq bir-birini
toʻldiruvchi tushunchalardir. Oʻquvchilarga lingvistik tushunchalarni oʻrgatish, ularda nutq
malakalarini shakllantirish, nutqni grammatik, semantik va stilistik jihatdan toʻgʻri tuzishni
oʻrgatishni nazarda tutadi. Sinergetik yondashuv asоsidа оnа tili tа’limidа о‘quvchilаrning
kоmpetensiyаlаrini rivоjlаntirishgа pedаgоgik, psixоlоgik yоndаshuv metоdik hоdisа sifаtidа
qаrаlib, kоmmunikаtiv mаdаniyаtini rivоjlаntirish hаmdа bаrkаmоl shаxs bо‘lib yetishuvidа
аlоhidа аhаmiyаt kаsb etаdi.

